
ABSTRAK

Kajian ini bertujuan untuk melihat persepsi guru ~ guru terhadap
pengajaran dengan masalah disiplin pelajar dalam bilik darjah. Objektif kajian
adalah untuk melihat 1) hubungan perancangan pengajaran dengan masalah
disiplin pelajar dalam bilik darjah. 2) hubungan pelaksanaan pengajaran
dengan masalah disiplin pelajar dalam bilik darjah. 3) hubungan penilaian
pengajaran dengan masalah disiplin pelajar dalam bilik darjah. Kajian ini
melibatkan 140 orang responden yang terdiri daripada guru —quru dari lima
buah sekolah menengah di daerah Padang Terap / Pendang. Satu set soal
selidik yang mengandungi item — item bersekala empat mata digunakan untuk
melihat maklumbalas responden. Data — data yang diperoleh dianalisis
dengan menggunakan statistik deskriptif dan Korelasi Pearson. Hasil kajian
telah menunjukkan 1) terdapat hubungan yang positif dan signifikan (r =0.70 ,
p = 0.00) di antara angkubah perancangan pengajaran dengan masalah
disiplin pelajar dalam bilik darjah. 2) terdapat hubungan yang positif dan
signifikan ( r = 0.874 , p = 0.00) di antara angkubah pelaksanaan
pengajaran dengan masalah disiplin pelajar dalam bilik darjah. 3) terdapat
hubungan yang positif dan signifikan (r=0.70, p = 0.00) di antara penilaian
pengajaran dengan masalah disiplin pelajar dalam bilik darjah. Berdasarkan
hasil kajian, dicadangkan para guru di daerah Padang Terap / Pendang
berusaha mengekal disiplin pelajar terutamanya masalah disiplin pelajar
dalam bilik darjah.



ABSTRACT

The study intended fo examine the perception of teachers pertaining
teaching with discipline problem of the students in the classroom. The
objectives of this study are to observe 1) the relationship between the
teaching planning strategies and discipline problem of the students in the
classroom. 2) the relationship between the implementation of the teaching
strategies and the discipline problem of the students in the classroom . 3) the
relationship between the assessment of the teaching strategies and discipline
problem of the students in the classroom. 140 respondents selected from five
secondary school in the district of Padang Terap / Pendang. A set of
questionaire with four scale was distributed in coflecting the data. All the data
gathered was analyzed at p = 0.05 using descriptive and Pearson Correlation.
The result indicated that there are; 1) a positive and significant relationship (r
= 0.70, p = 0.00 ) between the teaching planning strategies and discipline
problem of the students in the classroom. 2) a positive and significant
relationship ( r = 0.874 , p = 0.00) between the implementation of the teaching
strategies and the discipline problem of the students in the classroom. 3) a
positive and significant relationship ( r = 0.70 , p = 0.00) between the
assesment of the teaching strategies and discipline problem of the students in
the classroom. Based on finding, it is suggested that the teachers in the
district o Padang terap / Pendang should strive to maintain effort to students

discipline problem especially students discipline in the classroom.

BAB 1

1.0 PENDAHULUAN

Guru- guru di Malaysia seharusnya berpuas hati, cekap, berdedikasi dan
mempunyai keyakinan tinggi untuk mencapai wawasan 2020. Keperluan
perpaduan kebangsaan dan sumber manusia yang cekap dalam mencapai
wawasan tersebut dapat direalisasikan jika pendidikan ditanamkan kepada
generasi muda oleh pasukan yang mempunyai kekuatan yang tersendiri (Chan,
1998). Sebagai teras pendidikan negara, organisasi sekolah amat bergantung
kepada kepimpinan, pengurusan dan ahli — ahli organisasinya untuk mencapai

kemajuan tersebut ( Abdul Shukor,1994).

Perkembangan pendidikan dari semasa ke semasa telah membawa
banyak perubahan dalam aktiviti pengajaran di bilik darjah . Corak pengajaran
masa kini telah mengalami banyak perubahan serta bertambah maju. Demikian
juga konsep pengajaran dahulu dan sekarang telah banyak berubah. Pengajaran
sepatutnya mengembang pengetahuan, kelakuan dan sikap pelajar. Guru
berkehendakkan pelajar menambah jumliah pengetahuan dan meminimum

keterlupaan (Gilbert,1989).

